
ᒥᒋᒫᐨ ᐅᐦᒋ ᑭᓭᒪᓂᑐ ᑭ
ᐅᓯᐦᑖᐤ ᑭᓯᐠ ᒥᓇ ᐊᐢᑭ. 



ᐊᓂᒪ ᐊᐢᑭ ᓇᒪᐃᐧᔭ ᑭ ᑭᐢᑭᓇᐋᐧᓯᓈᑲᐧᐣ ᒥᓇ ᑭ ᐱᓯᓯᑳᐧᐤ; ᐁᑯᓯ
ᐊᐧᓂᑎᐱᐢᑳᐤ ᑭ ᐊᔮᐤ ᑎᒥᕽ; ᐁᑯᓯ ᐅᐟ
ᐊᐦᒑᐦᑲᐧ ᑭᓭᒪᓂᑐ ᑭ ᐸᐹ ᓱᐋᐧᑫᔨᐊᐧ
ᐁ ᐊᐧᐢᑭᑎᐯᔮᑭ ᓂᐱᔭ. 



ᑭᓭᒪᓂᑐ ᒫᑲ ᑭ ᐃᑌᐧᐤ, ᒫᐦᑎ ᑭᑕ ᐋᐧᓭᔮᐤ; ᐁᑯᓯ ᑭ ᐋᐧᓭᔮᐤ. ᑭᓭᒪᓂᑐ
ᒥᓇ ᐁ ᐋᐧᓭᔮᔨᐠ ᑭᓯᑳᐤ ᑭ ᐃᓯᔨᐦᑳᑕᒼ, ᐁᑯᓯ ᐁ ᐊᐧᓂᑎᐱᐢᑳᔨᐠ ᑎᐱᐢᑳᐤ
ᑭ ᐃᓯᔨᐦᑳᑕᒼ; ᐁᐊᐧᑯ ᐁ ᐅᑖᑯᓯᐠ ᒥᓇ ᐁ ᑫᑭᓭᐹᔮᐠ ᓂᐢᑕᒼ ᐁ ᑭ ᑭᓯᑳᐠ.



ᐁᑯᓯ ᑭᓭᒪᓂᑐ ᑭ ᐃᑌᐧᐤ, ᑭᔮᒼ ᑭᑕ ᐃᐦᑕᑲᐧᐣ ᐁ ᓇᔦᐊᐧᑕᑯᑌᐠ ᒣᑳᐧᐨ
ᓂᐱᕽ, ᐁᑯᓯ ᑭᑕ ᐅᐦᒋ ᐱᐢᑭᐦᑎᓂᑳᑌᑭ ᓂᐱᔭ ᓂᐱᕽ ᐅᐦᒋ. ᐁᑯᓯ
ᑭᓭᒪᓂᑐ ᑳ ᓇᔦᐊᐧᑕᑯᑌᐠ ᑭᓯᐠ ᑭ ᐃᓯᔨᐦᑳᑕᒼ. ᐁᐊᐧᑯ ᐁ ᐅᑖᑯᓯᐠ ᒥᓇ
ᐁ ᑫᑭᓭᐹᔮᐠ ᓂᓵᐧᐤ ᐁ ᑭ ᑭᓯᑳᐠ.



ᒥᓇ ᑭᓭᒪᓂᑐ ᑭ ᐃᑌᐧᐤ, ᒫᐦᑎ ᓂᐱᔭ ᓯᐹ ᑭᓯᑯᕽ ᑳ ᐊᔮᑭ ᐯᔭᑲᐧᓄᕽ ᑭᑕ
ᒫᐊᐧᓴᑯᐸᔨᐊᐧ ᒥᓇ ᑭᔮᒼ ᐊᓂᒪ ᐹᑲᐧᐢᑲᒥᐠ ᑭᑕ ᓄᑲᐧᐣ; ᐁᑯᓯ ᑭ ᐃᐦᑭᐣ. 
ᒥᓇ ᑭᓭᒪᓂᑐ ᐊᐢᑭ ᑭ ᐃᓯᔨᐦᑳᑕᒼ ᐊᓂᒪ ᐹᑲᐧᐢᑲᒥᐠ; ᒥᓇ ᐁ ᑭ
ᒫᒪᐃᐧᐸᔨᑭ ᓂᐱᔭ ᑭᐦᒋᑲᒥ ᑭ ᐃᓯᔨᐦᑳᑕᒼ; ᐁᑯᓯ ᑭᓭᒪᓂᑐ ᑭ ᐋᐧᐸᐦᑕᒼ
ᐁᐊᐧᑫᐧᔨᐤ ᐁ ᒥᔮᐧᓯᓂᔨᐠ. 



ᒥᓇ ᑭᓭᒪᓂᑐ ᑭ ᐃᑌᐧᐤ, ᒫᐦᑎ ᐊᐢᑭ ᑭᑕ ᓂᐦᑖᐃᐧᑭᐦᑖᒪᑲᐣ ᒪᐢᑯᓯᔭ, ᒥᓇ
ᒥᓂᓵᐦᑎᐠ ᒥᓇ ᑳ ᓵᑲᐢᑭᐠ ᑫ ᓂᐦᑖᐃᐧᑭᐦᒋᑫᒪᑲᕽ ᑫ ᒥᓂᓯᐃᐧᐟ ᐁ

   ᑐᐃᐧᑳᓂᐃᐧᐟ, ᑎᐱᔭᐤ ᑫ ᓂᐦᑖᐃᐧᑭᐦᐃᓱᐟ
ᐊᐢᑭᕽ; ᐁᑯᓯ ᑭ ᐃᐦᑭᐣ. ᐁᐊᐧᑯ ᐁ
ᐅᑖᑯᓯᐠ ᒥᓇ ᐁ ᑫᑭᓭᐹᔮᐠ
ᓂᐢᑖᐧᐤ ᐁ ᑭ ᑭᓯᑳᐠ.



ᐁᑯᓯ ᑭᓭᒪᓂᑐ ᑭ ᐅᓯᐦᐁᐤ ᓂᓱ ᐁ ᑭᐦᒋ ᐋᐧᓯᓱᔨᐟ; ᐊᓇ ᐊᔨᐋᐧᐠ ᑳ
ᑭᐦᑳᔮᓴᐁᐧᐟ ᑭᑕ ᑎᐯᔨᐦᑕᕽ ᑭᓯᑳᐤ, ᐊᓇ ᒫᑲ ᓄᐦᑕᐤ
ᑳ ᐃᐢᐱᑖᓴᐁᐧᐟ ᑭᑕ ᑎᐯᔨᐦᑕᕽ ᑎᐱᐢᑳᐤ; ᐊᒐᐦᑯᓴ
ᒥᓇ ᑭ ᐅᓯᐦᐁᐤ. ᐁᐊᐧᑯ ᐁ ᐅᑖᑯᓯᐠ ᒥᓇ ᐁ
ᑫᑭᓭᐹᔮᐠ ᓀᐋᐧᐤ ᐁ ᑭ ᑭᓯᑳᐠ.



ᒥᓇ ᑭᓭᒪᓂᑐ ᑭ ᐃᑌᐧᐤ, ᒫᐦᑎ ᐊᓂᐦᐃ
ᓂᐱᔭ ᑭᑕ ᐁᐧᔪᒋ ᓂᐦᑖᐃᐧᑭᐦᐁᐊᐧᐠ
ᐊᓂᐦᐃ ᐅᓯᐦᒋᑲᓇ ᐁ ᐊᐧᐢᑲᐃᐧᔨᐟ ᒥᓇ
ᐁ ᐱᒫᑎᓯᔨᐟ, ᒥᓇ ᑫ ᐸᐹᒥᔮᐟ ᐊᐢᑭᕽ
ᐃᐢᐱᒥᕽ ᐃᓯ ᓇᔦᐊᐧᒋᑭᓯᑯᕽ. 
ᐁᐊᐧᑯ ᐁ ᐅᑖᑯᓯᐠ ᒥᓇ
ᐁ ᑫᑭᓭᐹᔮᐠ ᓂᔮᓇᓈᐧᐤ
ᐁ ᑭ ᑭᓯᑳᐠ.



ᒥᓇ ᑭᓭᒪᓂᑐ ᑭ ᐃᑌᐧᐤ, ᒫᐦᑎ ᐊᐢᑭ ᑭᑕ ᓂᐦᑖᐃᐧᑭᐦᑖᒪᑲᐣ ᐁ ᐱᒫᑎᓯᔨᐟ
ᐅᓯᐦᒋᑲᓇ ᐁ ᑐᐃᐧᑳᓂᐃᐧᔨᐟ, ᐊᐊᐧᑳᐣ ᒥᓇ ᑫ ᐱᒥᑖᒋᒧᒋᐠ, ᒥᓇ ᐊᐢᑭᐃᐧ
ᐱᓯᐢᑭᐤ ᐁ ᑐᐃᐧᑳᓂᐃᐧᐟ; 
ᐁᑯᓯ ᒫᑲ ᑭ ᐃᐦᑭᐣ. 



ᒥᓇ ᑭᓭᒪᓂᑐ ᑭ ᐃᑌᐧᐤ, ᒫᐦᑎ ᐅᓯᐦᐋᑖᐣ ᐊᔨᓯᔨᓂᐤ ᑭᐟ
ᐃᓯᓈᑯᓯᐃᐧᓂᓈᕽ ᑭᑕ ᓇᐢᐱᑖᑯᔭᕽ, ᒥᓇ ᑭᔮᒼ ᐃᐧᔭᐋᐧᐤ ᑭᑕ ᑎᐯᔨᒣᐊᐧᐠ
ᑭᓄᓭᐊᐧ ᑭᐦᒋᑲᒥᕽ ᒥᓇ ᐱᔦᓯᓴ, ᒥᓇ ᐊᐊᐧᑳᓇ, ᒥᓇ ᑲᐦᑭᔭᐤ ᐊᐢᑭ; ᒥᓇ
ᑕᐦᑐ ᑳ ᐸᐹᒥᑖᒋᒧᒋᐠ ᐊᐧᐢᑭᑕᐢᑲᒥᐠ. ᑭᓭᒪᓂᑐ ᒫᑲ ᑭ ᐋᐧᐸᐦᑕᒼ ᑕᐦᑐ
ᑫᑲᐧᐩ ᑳ ᑭ ᐅᓯᐦᑖᐟ, ᒋᐢᐟ ᒫᑲ, 
ᓇᐢᐱᐨ ᑭ ᒥᔮᐧᓯᐣ. 
ᐁᐊᐧᑯ ᐁ ᐅᑖᑯᓯᐠ ᒥᓇ
ᐁ ᑫᑭᓭᐹᔮᐠ ᓂᑯᑖᐧᓯᑳᐧᐤ
ᐁ ᑭ ᑭᓯᑳᐠ.



ᐁᑯᓯ ᑳ ᑎᐯᔨᐦᒋᑫᐟ ᑭᓭᒪᓂᑐ ᑭ ᐅᑎᓀᐤ ᐊᓂᐦᐃ ᓈᐯᐊᐧ ᐁ ᑭ ᐸᑭᑎᓈᐟ
ᐊᓂᑕ ᐃᑎᐣ ᓂᐦᑖᐃᐧᑭᐦᒋᑲᓂᕽ, ᑭᑕ ᓈᓇᐹᒋᐦᑖᔨᐟ ᒥᓇ ᑭᑕ
ᑲᓇᐁᐧᔨᑕᒥᔨᐟ. 



ᑳ ᑎᐯᔨᐦᒋᑫᐟ ᑭᓭᒪᓂᑐ ᒫᑲ ᑭ
ᐃᑕᓱᐋᐧᑌᐤ ᐊᓂᐦᐃ ᓈᐯᐊᐧ, 
ᐁ ᐃᑌᐧᐟ, ᑳ ᐃᑕᓯᐟ ᒥᐢᑎᐠ
ᓂᐦᑖᐃᐧᑭᒋᑲᓂᕽ ᑳ ᐊᔮᐟ
ᐋᐧᓇᑕᐠ ᑭ ᑲ ᑭ ᒧᒥᓈᑖᐤ; 
ᒫᑲ ᐃᐧᔭ ᒥᐢᑎᐠ ᑳ ᐅᐦᒋ
ᑭᐢᑫᔨᐦᒋᑳᑌᐠ ᑳ ᒥᔮᐧᓯᐠ ᒥᓇ ᑳ
ᒫᔮᑕᕽ, ᓇᒪᐃᐧᔭ ᑭ ᑲ ᒧᒥᓈᑖᐤ; 
ᒋᑫᒫ ᐊᓂᒪ ᐁ ᑭᓯᑳᐠ ᐁᐊᐧᑯ
ᒧᒥᓈᑕᒋ ᑫᒋᓈ ᑭ ᑲ ᓂᐱᐣ.



ᐁᑯᓯ ᐋᑕᒼ ᑭ ᐃᐧᔦᐤ ᑲᐦᑭᔭᐤ ᐊᐊᐧᑳᓇ, ᒥᓇ ᐱᔦᓯᓴ ᑳ ᐸᐹᒥᔮᔨᐟ ᑭᓯᑯᕽ
ᒥᓇ ᑳ ᐃᐦᑕᓯᔨᐟ ᐱᓯᐢᑭᐊᐧ ᐱᑯ ᐃᑕ ᑳ ᐊᔮᔨᐟ; ᒫᑲ ᐃᐧᔭ ᐋᑕᒼ ᓇᒪᐃᐧᔭ
ᑭ ᐃᑖᔨᐊᐧ ᑫ ᐅ ᐃᐧᒉᐋᐧᑲᓂᐟ. 



ᑳ ᑎᐯᔨᐦᒋᑫᐟ ᑭᓭᒪᓂᑐ ᒫᑲ ᑭ ᐃᓯᐦᒋᑫᐤ ᐳᓵᑳᐧᒥᐃᐧᐣ ᑭᑕ ᐅᑎᐦᑎᑯᔨᐟ
ᐋᑕᒪ ᐁᑯᓯ ᑭ ᓂᐹᔨᐊᐧ, ᑭ ᐅᑎᓇᒣᐧᐤ ᒫᑲ ᐯᔭᐠ ᐅᐢᐱᑫᑲᓂᔨᐤ, ᐁᑯᓯ ᑭ
ᑭᐳᐃᐧᔮᓭᓇᒼ ᐃᑕ ᑳ ᑭ ᐅᐦᒋ ᐅᑎᓇᕽ; ᐊᓂᐦᐃ ᒫᑲ ᐅᐢᐱᑫᑲᐣ, 
ᑳ ᑎᐯᔨᐦᒋᑫᐟ ᑭᓭᒪᓂᑐ ᓈᐯᕽ ᑳ ᑭ
ᐅᐦᒋ ᐅᑎᓇᕽ, ᑭ ᐅᓯᐦᐁᐤ ᐃᐢᑫᐧᐊᐧ, 
ᐁᑯᓯ ᐁ ᑭ ᐯᑕᒪᐋᐧᐟ ᓈᐯᐊᐧ.



ᐁᐊᐧᑯ ᐅᐦᒋ ᐊᔨᓯᔨᓂᐤ ᑫ ᓇᑲᑖᐟ ᐅᑖᐃᐧᔭ ᒥᓇ
ᐅᑳᐃᐧᔭ, ᑭᑕ ᐃᐧᒉᐋᐧᐟ ᐃᐧᐊᐧ: ᐃᐧᔭᐋᐧᐤ ᒫᑲ ᑲᑕ
ᐯᔭᑯ ᐃᐧᔮᓯᐃᐧᐊᐧᐠ. 

ᐃᐧᔭ ᑭᓭᒪᓂᑐ ᐁᐢᐱᒋ ᓵᑭᐦᑖᐟ ᐊᐢᑭ, ᑭ ᒣᑭᐤ ᐅ
ᐯᔭᑯ ᑯᓯᓵᓇ, ᐱᑯ ᐊᐃᐧᔭᐠ ᐁ ᑖᐯᐧᔦᔨᒫᐟ ᐁᑳ

ᑭᑕ ᓂᓯᐊᐧᓈᑎᓯᐟ, ᒫᑲ ᑭᑕ ᐊᔮᐟ
ᑳᑭᑫ ᐱᒫᑎᓯᐃᐧᐣ. 



ᕒᐅᒪᓇ 3:23 ᑲᐦᑭᔭᐤ ᒫᑲ ᐊᐃᐧᔭᐠ ᑭ ᐊᐧᓂᑐᑕᒼ, ᒥᓇ ᓄᑌᐸᔨᐤ ᐅ
ᑭᐢᑌᔨᑖᑯᓯᐃᐧᐣ ᑭᓭᒪᓂᑐ; 

ᕒᐅᒪᓇ 6:23 ᒋᑫᒫ ᐁ ᐃᓯ ᑭᐢᐱᓇᒋᑫᒪᑲᕽ ᒪᒋᐃᑎᐃᐧᐣ ᐁᐊᐧᑯ ᓂᐳᐃᐧᐣ; ᒫᑲ
ᐅ ᒧᐦᒋ ᒣᑭᐃᐧᐣ ᑭᓭᒪᓂᑐ ᐁᐊᐧᑯ ᑳᑭᑫ ᐱᒫᑎᓯᐃᐧᐣ ᙭ ᒋᓴᐢ ᑳ ᑎᐯᔨᒥᑯᔭᕽ

ᐅᐦᒋ.

ᐦᐃᐸᕒᐅᐊᐧ 9:27 ᐁᑯᓯ ᒋᑫᒫ ᐁ ᐃᑕᑭᑕᒫᐦᐟ ᐊᔨᓯᔨᓂᐤ ᐯᔭᑳᐧᐤ ᑭᑕ ᓂᐱᐟ
ᐁᑯᓯ ᒣᐧᐢᑕᐢ ᐃᔨᑯᕽ ᑭᑕ ᐊᔮᐠ ᐅᔭᓱᐁᐧᐃᐧᐣ; 

ᐃᐱᓯᔭᓇ 2:8,9 ᒋᑫᒫ ᑭᓭᐋᐧᑎᓯᐃᐧᐣ ᑳ ᑭ ᐅᐦᒋ ᐱᒫᒋᐃᑲᐃᐧᔦᐠ
ᑖᐯᐧᔦᔨᑕᒧᐃᐧᐣ ᐅᐦᒋ; ᐁᐊᐧᑯ ᒫᑲ ᓇᒪᐃᐧᔭ ᑭᔭᐋᐧᐤ ᑫᐦᒋᐋᐧᐠ ᐁ ᐊᔮᔦᐠ: ᐁᐊᐧᑯ

ᐅ ᒣᑭᐃᐧᐣ ᑭᓭᒪᓂᑐ: 

ᓇᒪᐃᐧᔭ ᐊᑐᐢᑫᐃᐧᓇ ᐅᐦᒋ, ᐁᑳ ᐊᐃᐧᔭᐠ ᐊᔨᓯᔨᓂᐤ ᑭᑕ ᑲᑭᒋᒧᐟ. 



ᕒᐅᒪᓇ 10:9,10 ᒋᑫᒫ ᑭᐢᐱᐣ ᐋᒋᒪᒋ ᑭᑐᓂᕽ ᒋᓴᐢ ᐁ ᑎᐯᔨᐦᒋᑫᐟ, ᒥᓇ
ᑖᐯᐧᑕᒪᓂ ᑭᑌᐦᐃᕽ ᑭᓭᒪᓂᑐᐊᐧ ᐁ ᑭ ᐊᐧᓂᐢᑳᓂᑯᐟ ᓂᐳᐃᐧᓂᕽ ᐅᐦᒋ, ᑭ ᑲ

ᐱᒫᒋᐦᐅᐣ: 

ᒋᑫᒫ ᐅᑌᐦᐃᕽ ᐊᔨᓯᔨᓂᐤ ᑖᐯᐧᑕᒼ ᑲᐧᔭᐢᑭᑖᑎᓯᐃᐧᓂᕽ ᐃᓯ; ᒥᓇ ᐅᑐᓂᕽ
ᐅᐦᒋ ᐋᒋᒧ ᐱᒫᒋᐦᐃᐁᐧᐃᐧᓂᕽ ᐃᓯ. 

ᓭᐣᐟ ᒑᐣ 3:16,17 ᐃᐧᔭ ᑭᓭᒪᓂᑐ ᐁᐢᐱᒋ ᓵᑭᐦᑖᐟ ᐊᐢᑭ, ᑭ ᒣᑭᐤ ᐅ ᐯᔭᑯ
ᑯᓯᓵᓇ, ᐱᑯ ᐊᐃᐧᔭᐠ ᐁ ᑖᐯᐧᔦᔨᒫᐟ ᐁᑳ ᑭᑕ ᓂᓯᐊᐧᓈᑎᓯᐟ, ᒫᑲ ᑭᑕ ᐊᔮᐟ

ᑳᑭᑫ ᐱᒫᑎᓯᐃᐧᐣ. 

ᐃᐧᔭ ᑭᓭᒪᓂᑐ ᑭ ᐯ ᐃᓯᑎᓴᐁᐧᐤ ᐅᑯᓯᓴ ᐅᑕ ᐊᐢᑭᕽ ᓇᒪᐃᐧᔭ ᑭᑕ
ᐅᔭᓱᐋᐧᑕᒥᔨᐟ; ᒫᑲ ᐃᐧᔭ ᑭᑕ ᐅᐦᒋ ᐱᒫᑕᓂᔨᐠ ᐊᐢᑭ. 



1 ᓭᐣᐟ ᒑᐣ 5:11-13 ᐁᐊᐧᑯ ᒫᑲ ᐅᒪ ᐋᒋᒧᐃᐧᐣ ᑭᓭᒪᓂᑐ ᐁ ᑭ ᒥᔨᑯᔭᕽ ᑳᑭᑫ
ᐱᒫᑎᓯᐃᐧᐣ, ᐅᒪ ᒫᑲ ᐱᒫᑎᓯᐃᐧᐣ ᑭᑭᐢᑳᑯᔨᐊᐧ ᐅᑯᓯᓴ. 

ᐊᓇ ᑳ ᐊᔮᐋᐧᐟ ᐅᑯᓯᓯᒫᐊᐧ ᐊᔮᐤ ᐱᒫᑎᓯᐃᐧᐣ; ᐊᓇ ᐁᑳ ᑳ ᐊᔮᐋᐧᔨᐟ
ᑭᓭᒪᓂᑐ ᐅᑯᓯᓴ ᓇᒪᐃᐧᔭ ᐊᔮᐤ ᐱᒫᑎᓯᐃᐧᐣ.

ᐁᐊᐧᑯᓂ ᐅᐦᐃ ᑭ ᑭ ᒪᓯᓂᐊᒫᑎᓈᐋᐧᐤ ᑭᑕ ᑭᐢᑫᔨᑕᒣᐠ ᐁ ᐊᔮᔦᐠ ᑳᑭᑫ
ᐱᒫᑎᓯᐃᐧᐣ, ᑭᔭᐋᐧᐤ ᐅᑎ ᑳ ᑖᐯᐧᑕᒫᐧᔦᐠ ᐅ ᐃᐧᔪᐃᐧᐣ ᑭᓭᒪᓂᑐ ᐅᑯᓯᓴ. 



ᒉᓂᓯᐢ 1-2

